
        ঐতিহাসিক পটভূমি 

        বাণিজ্যিক ক্ষেত্রে দক্ষ জনশক্তির প্রয়োজনীয়তা উপলদ্ধি করে ১৯৫৯ সালের জাতীয় শিক্ষা কমিশনের সুপারিশ মোতাবেক ১৯৬৫ সাল থেকে ১৯৬৭ মধ্যে মার্কিন যুক্তরাষ্টের টঝঅওউ এর আর্থিক ও কারিগরি সহায়তায় তৎকালীন বৃহত্তর ১৬ টি জেলা সদরে ১৬টি গভঃ কমার্শিয়াল ইনস্টিটিউট স্থাপন করা হয়। এর মূল লক্ষ্য ও উদ্দেশ্য ছিল সরকারি -বেসরকারি অফিস, ব্যাংক, শিল্প প্রতিষ্ঠান, বিদেশী মিশন ও কোম্পানির জন্য দক্ষ অফিস কর্মী তৈরির নিমিত্তে শিক্ষাদান করা। বাংলাদেশের ১৬টি গভঃ কমার্শিয়াল ইনস্টিটিউটের মধ্যে দিনাজপুর গভঃ কমার্শিয়াল ইনস্টিটিউট অন্যতম একটি। দিনাজপুর গভঃ কমার্শিয়াল ইনস্টিটিউট ১৯৬৭ সাল হতে দিনাজপুর পলিটেকনিক ইনস্টিটিউট ক্যাম্পাসে পৃথক প্রোগ্রাম হিসাবে শিক্ষাদান করে আসছিল। ১৯৮৪ সালের জাতীয় শিক্ষা কমিশনের সুপারিশ মোতাবেক ১৯৮৪ সালে গণপ্রজাতন্ত্রী বাংলাদেশ সরকারের নির্দেশে মাধ্যমিক ও উচ্চ শিক্ষা অধিদপ্তরের অধীনে এ প্রোগ্রামকে স্বতন্ত্র ক্যাম্পাসে আলাদা করণের সিদ্ধান্ত গ্রহণ করা হয়। উক্ত সিদ্ধান্ত বাস্তবায়নের লক্ষ্যে প্রাথমিক পর্যায়ে ১৯৮৪ সালে জরুরি ভিত্তিতে একটি ভাড়া করা বাড়িতে ইনস্টিটিউট তার কার্যক্রম শুরু করে। তখন সাময়িক ভাবে বালুবাড়িতে আইন কলেজ ভবনে ১৯৮৪ সালের জুলাই মাসে ইনস্টিটিউটের সার্বিক কার্যক্রম শুরু হয়। এই শিক্ষা ব্যবস্থার অধিকতর উন্নয়নের জন্য একটিকে স্কীমের আওতায় আনা হয় এবং এটি প্রকল্পভূক্ত হয়। পরে ১৯৯৭ সালে এই ইনস্টিটিউট নিজস্ব ক্যাম্পাসে স্থানান্তরিত হয়। দুই বছর মেয়াদি ডিপ্লোমা -ইন- বিজনেস স্টাডিজ কোর্সে ভর্তিকৃত শিক্ষার্থীকে সফলতার সাথে কোর্স সম্পন্ন করার পর মাধ্যমিক ও উচ্চ মাধ্যমিক শিক্ষা বোর্ড, ঢাকা কর্তৃক ডিপ্লোমা -ইন- বিজনেস স্টাডিজ প্রদান করা হয়। উক্ত ডিপ্লোমা -ইন- বিজনেস স্টাডিজ কোর্স বাংলাদেশের যে কোন শিক্ষা বোর্ডের উচ্চ মাধ্যমিক (ব্যবসায় শিক্ষা) কোর্সের মর্যাদাসম্পন্ন। বর্তমান সরকার শিক্ষা ক্ষেত্রে যুগান্তকারী পরিবর্তন সাধনে বদ্ধ পরিকর। তারই ধারাবাহিকতায় শিক্ষা মন্ত্রণালয় এবং মাধ্যমিক ও উচ্চ শিক্ষা অধিদপ্তরের আওতাধীন ১৬ টি গভঃ কমার্শিয়াল ইনস্টিটিউটকে যুগোপযোগী করণের লক্ষ্যে প্রতিষ্ঠানটির নাম পরিবর্তন করে দিনাজপুর সরকারি সিটি কলেজ, দিনাজপুর নামকরণ করা হয় এবং মাধ্যমিক ও উচ্চ মাধ্যমিক শিক্ষা বোর্ড, দিনাজপুর এর অধীনে ন্যস্ত করা হয়। প্রতিষ্ঠানটি ২০১৬-২০১৭ শিক্ষাবর্ষ হতে বিজ্ঞান, মানবিক ও ব্যবসায় শিক্ষা শাখায় ছাত্র-ছাত্রী ভর্তি করে নতুন উদ্যমে যাত্রা শুরু করে।

